
Bakit kami nagtatanong 
ng tungkol sa lahi.
Kada 10 taon simula 1790, bininilang ng Kawanihan ng Senso ng U.S. ang bawat isang naninirahan sa 
bansa, gaya ng iniaatas sa Konstitusyon ng U.S. Kinokolekta ng senso ang pangunahing impormasyon, 
kabilang ang edad, kasarian, Hispanikong pinagmulan, at lahi, para sa bawat tao sa bawat sambahayan. 
Simula noong kalagitnaan ng Marso 2020, hinihiling sa bawat isa na kumpletuhin ang 2020 Senso online, 
sa pamamagitan ng telepono, o sa pamamagitan ng koreo.

Ang mga tanong tungkol sa lahi at etnisidad ay nagbibigay ng mahalagang estadistika.

Ang mga sagot sa mga tanong sa senso ay nagbibigay ng ulat na naglalaman ng data ng bansa. 
Itinatanong namin ang lahi ng isang tao upang gumawa ng estadistika tungkol sa lahi at upang iprisinta 
ang ibang estadistika ayon sa mga grupo ng lahi. Noong 2010, halimbawa, inilarawan ng estadistika 
ang nagbabagong dibersidad sa lahi, pati na rin sa laki, paglago, at distribusyon sa iba't ibang lugar ng 
iba't ibang populasyon ng grupo ng mga lahi. Dagdag dito, ang data na nakolekta sa mga tanong na 
ito ay kailangan ng mga ahensiyang pederal upang masubaybayan ang pagsunod sa mga probisyon 
ng mga batas na laban sa diskriminasyon, tulad ng Batas ng Karapatan sa Pagboto at ng Batas ng mga 
Karapatang Sibil.

Madali ang pagsagot sa tanong tungkol sa lahi.

Sinusunod ng 2020 Senso ang mga pinakakasalukuyang pamantayan sa lahi at etnisidad para sa 
gobyernong pederal na itinatag ng Opisina ng Pamamahala at Badyet noong 1997. Kapag nakumpleto 
mo ang iyong form ng senso, piliin ang isa o higit pang mga kahon para sa (mga) lahi kung saan 
iniuugnay mo ang iyong sarili. Maaari mo ring ilimbag ang iyong pinagmulan sa sinusulatang patlang, 
kung pipiliin mo. 


